
Suġġett: In-newtralità tas-sistemi ta' riservazzjoni tal-linji tal-ajru u r-restrizzjoni tal-aċċess għall-
informazzjoni dwar it-titjira 

Sa mill-1 ta' Settembru 2015, grupp tal-linja tal-ajru partikolari żied tariffa għall-ispejjeż ta' distribuzzjoni 
ta' EUR 16 fuq il-biljetti mixtrija permezz tas-Sistemi Globali ta' Distribuzzjoni. It-tariffa għall-ispejjeż ta' 
distribuzzjoni ma tapplikax meta l-biljetti jinxtraw permezz ta' sistema ta' riservazzjoni kkontrollata minn 
dan il-grupp tal-linja tal-ajru. Barra minn hekk, linji tal-ajru oħrajn diġà ħabbru li beħsiebhom jagħmlu l-
istess, u bosta oħrajn ukoll qegħdin jikkunsidraw li jagħmlu dan. 

Il-Kummissjoni diġà rċeviet erba' lmenti kontra l-introduzzjoni tat-tariffa għall-ispejjeż ta' distribuzzjoni 
fl-istess waqt li tnediet il-pjattaforma tal-linja tal-ajru. 

Bl-istess mod, it-trasportaturi tal-ajru ta' pajjiżi terzi introduċew miżuri li jxekklu l-kapaċità ta' siti ta' 
tqabbil tal-prezzijiet bbażati fl-Ewropa milli juru informazzjoni u prezzijiet dwar it-titjiriet. Dan jillimita l-
esponiment għall-kompetizzjoni ta' linji tal-ajru ta' pajjiżi terzi.  

Iż-żewġ inizjattivi jipperikolaw il-kapaċità tal-konsumaturi Ewropej milli jagħmlu għażliet informati. 
Effettivament, inaqqsu l-possibilitajiet disponibbli għall-paragun tal-prezzijiet, l-informazzjoni dwar it-
titjira u l-ibbukkjar ta' konnessjonijiet ma' linji tal-ajru multipli. Fl-aħħar mill-aħħar il-konsumaturi se 
jħallu prezzijiet ogħla għal numru limitat ta' konnessjonijiet tal-ajru. 

1. Il-Kummissjoni tirrikonoxxi li s-sistemi ta' riservazzjoni kompjuterizzati stabbiliti l-ġodda u s-sistemi 
ta' riservazzjoni kompjuterizzati imparzjali, it-tnejn huma regolati mir-Regolament (KE) 
Nru 80/20091?  

2. Il-Kummissjoni taqbel li din is-soprataxxa ddgħajjef id-drittijiet tal-passiġġieri li jqabblu b'mod 
ħieles u jagħmlu użu minn kanali ta' distribuzzjoni differenti, u l-Kummissjoni beħsiebha tieħu 
azzjoni? 

3. Il-Kummissjoni beħsiebha tiegħu azzjoni kontra l-linji tal-ajru ta' pajjiżi terzi li jipparteċipaw 
f'attivitajiet simili? 

1  Ir-Regolament (KE) Nru 80/2009 tal-Parlament Ewropew u tal-Kunsill tal-14 ta’ Jannar 2009 dwar Kodiċi ta’ 

Kondotta għal sistemi ta’ riservazzjoni kompjuterizzata u li jħassar ir-Regolament tal-Kunsill (KEE) 
Nru 2299/89 (ĠU L 35, 4.2.2009, p. 47). 


